
Հիմք ընդունելով «Բաժնետիրական ընկերությունների մասին» Հայաստանի Հանրապետության օրենքի 35-րդ հոդվածը` Հայաստանի Հանրապետության կառավարությունը    ո ր ո շ ու մ     է.
1. Հայաստանի Հանրապետության տրանսպորտի և կապի նախարարին`
1) «Բաժնետիրական ընկերությունների մասին» Հայաստանի Հանրապետության օրենքին համապատասխան, բաժնետոմսերի անվանական արժեքը մեծացնելու միջոցով, ապահովել «Հայաստանի հեռուստատեսային և ռադիոհաղորդիչ ցանց» փակ բաժնե​տի​րական ընկերության (այսուհետ` ընկերություն) կանոնադրական կապիտալի ավելացումը` բաժնետոմսերի անվանական արժեքն ավելացնելով մինչև 2016 թվա​կանի մարտի 30-ը` սույն որոշման 3-րդ կետին համապատասխան Հայաստանի Հանրա​պետության պետական բյուջեից տրամադրված  412,500.0 հազ. դրամի հաշվին.
2) ապահովել սույն կետի 1-ին ենթակետով նախատեսված ընկերության կա​նո​նադրական կապիտալի ավելացումն այդ նպատակով Հայաստանի Հանրապե​տու​թյան պետական բյուջեից միջոցներն ստանալուց հետո 10-օրյա ժամկետում:
2. Սահմանել, որ ընկերության կանոնադրության փոփոխությունը պետական գրանց​ման ներկայացնելու հետ կապված և այլ ծախսերն իրականացվելու են ընկե​րության միջոցների հաշվին:
3. «Բաժնետիրական ընկերությունների մասին» Հայաստանի Հանրապետության օրենքին համապատասխան, ընկերության բաժնետոմսերի անվանական արժեքը մեծաց​նելու միջոցով, կանոնադրական կապիտալն ավելացնելու նպա​տակով Հայաստանի Հանրապետության տրանսպորտի և կապի նախարարությանը Հա​յաստանի Հանրապե​տու​թյան 2016 թվականի պետական բյուջեի պահուստային ֆոնդից 2016 թվականի առաջին եռամսյակում հատ​կացնել 412,500.0 հազ. դրամ (բյուջետային ծախսերի տնտեսագիտական դասակարգման «Ներքին բաժնե​տոմ​սերի և այլ մասնաբաժինների ձեռքբերում» հոդվածով):

4. <<Հայաստանի հեռուստատեսային և ռադիոհաղորդիչ ցանց>> փակ բաժնետիրական ընկերության գլխավոր տնօրենին՝ ընկերության սեփական միջոցների հաշվին ձեռք բերել 55.000 հատ DVB-T2 ստանդարտի թվային հեռուստատեսային ընդունիչ սարքեր և դրանք անհատույց հանձնել Հայաստանի Հանրապետության տարածքային կառավարման և զարգացման նախարարությանը:  

5. Հայաստանի Հանրապետության տարածքային կառավարման և զարգացման նախարարին՝ Հայաստանի Հանրապետության աշխատանքի և սոցիալական հարցերի նախարարի հետ համատեղ, սույն որոշման ուժի մեջ մտնելուց հետո 10 օրվա ընթացքում ներկայացնել առաջարկություն՝ Հայաստանի Հանրապետության կառավարության 2015 թվականի դեկտեմբերի 24-ի <<Սոցիալապես անապահով ընտանիքներին DVB-T2 ստանդարտի թվային  հեռուստատեսային ընդունիչ սարքերի բաշխման կարգը հաստատելու մասին>>  N 1532 –Ն որոշման  մեջ սույն որոշումից բխող համապատասխան փոփոխություններ կատարելու մասին: 

6. Սույն որոշումը ուժի մեջ է մտնում պաշտոնական հրապարակմանը հաջորդող օրվանից:

ՀԻՄՆԱՎՈՐՈՒՄ

ՀՀ կառավարության <<Հայաստանի հեռուստատեսային և ռադիոհաղորդիչ ցանց>> փակ բաժնե​տի​րական ընկերության կանոնադրական կապիտալն ավելացնելու և  Հայաստանի Հանրապետության տրանսպորի և կապի նախարարությանը գումար հատկացնելու մասին>> որոշման նախագծի վերաբերյալ

Հայաստանի Հանրապետության կառավարության <<Հայաստանի հեռուստատեսային և ռադիոհաղորդիչ ցանց>> փակ բաժնե​տի​րական ընկերության կանոնադրական կապիտալն ավելացնելու և  Հայաստանի Հանրապետության տրանսպորի և կապի նախարարությանը գումար հատկացնելու մասին>>  որոշման  նախագծի ընդունման անհրաժեշտությունը բխում է ՀՀ տարածքում վերգետնյա   թվային հեռուստատեսության ներդրման ժամանակացուցային աշխատանքներից:
ՀՀ կառավարության 2013 թվականի նոյեմբերի 21-ի թիվ 1361 որոշման 2-րդ կետի 1) ենթակետով սահմանվել է` բաժնետոմսերի անվանական արժեքը մեծացնելու միջոցով ապահովել «Հայաստանի հեռուստատեսային և ռադիոհաղորդիչ ցանց» փակ բաժնետիրական ընկերության (այսուհետ՝ Ընկերություն)  կանոնադրական կապիտալի ավելացումն ըստ փուլերի, որից` առաջին փուլի ընթացքում բաժնետոմսերի անվանական արժեքը ավելացվել է մինչև 2013 թվականի դեկտեմբերի 25-ը՝ ՀՀ 2013թ  պետական բյուջեից տրամադրված 1,845,000.0 հազ. դրամի հաշվին, իսկ երկրորդ փուլի ընթացքում բաժնետոմսերի անվանական արժեքը պետք է ավելացվեր մինչև 2014 թվականի մարտի 1-ը` ՀՀ պետական բյուջեից տրամադրվելիք  5,084,000.0 հազ. դրամի հաշվին:  Ընկերության կանոնադրական կա​պիտալի ավե​լաց​ման երկրորդ փուլի իրագործման նպա​տակով ՀՀ կառավարության 2014 թվականի ապրիլի 3-ի թիվ 385-Ն որոշմամբ  Հայաստանի Հանրապետության 2014 թվա​կա​նի առաջին կիսամյակում Հայաստանի Հանրապետության տրանս​​​պորտի և կապի նախա​րա​րու​թ​յանը հատկացվել է 4,052,000.0 հազար դրամ՝ 2014 թվականի պե​տա​կան բյուջեով ստացվելիք լրա​ցու​ցիչ եկամուտների մուտքերի հաշվին, իսկ մնացած գումարը՝ 1,032,000.0 հազար դրամը պետք է հատկացվեր մինչև 2014 թվականի նոյեմբերի 15-ը, որը չի ավելացվել: Ուստի սոցիալապես անապահով խավի համար անվճար կարգով տրամադրվող DVB-T2 ստանդարտի թվային հեռուստատեսային ընդունիչ սարքերի ձեռքբերման  համար անհրաժեշտ ֆինանսավորման բացակայության պատճառով առաջացել են խնդիրներ: 2015թ.  հոկտեմբերի 8-ի թվականի  N  1208  - Ն որոշմամբ կարգավորվել է 365,497.5 հազ. դրամ ընդհանուր արժողու​թյամբ 48.733 հատ  DVB-T2 ստանդարտի թվային հեռուստատեսային ընդունիչ սարքեր ձեռք բերման    և դրանք անհատույց  սոցիալական անապահով խմբերին հանձնելու հարցը, որից 2000 հատ տրամադրվել է Լեռնային Ղարաբաղի Հանրապետությանը: ՀՀ աշխատանքի և սոցիալական հարցերի նախարարի 2015թ սեպտեմբերի 8-ի թիվ ԱԱ/ԱՄ-2/7893-15 գրությամբ տեղեկացվել է, որ ներկայումս ընտանիքների անապահովության գնահատման համակարգում հաշվառված ընտանիքների թիվը կազմում է շուրջ 138000, որից նպաստ են ստանում շուրջ 106500 ընտանիքներ: Ուստի ներկայումս անհրաժեշտություն է առաջացել լրացուցիչ ձեռք բերել 55.000 հատ DVB-T2 ստանդարտի թվային հեռուստատեսային ընդունիչ սարքեր՝ մնացած ապահով ընտանիքների տրամադրելու համար:  

2015 թվականի մայիսի 5-ին հայտարարված մրցույթի արդյունքով մեկ սարքի համար լավագույն գնային առաջարկը եղել է 7500 ՀՀ դրամ և կնքվել է համապատասխան պայմանագիր: Պահանջվող գումարը կկազմի 412,5 մլն. Դրամ:


Ուստի որոշման նախագծով առաջարկվում է 2016թ. ՀՀ պետական բյուջեով նախատեսված ՀՀ կառավարության պահուստային ֆոնդից ՀՀ տրանսպորտի և կապի նախարարությանը առաջին եռամսյակում հատկացնել 412,5 մլն դրամ՝
բաժնետոմսերի անվանական արժեքը մեծացնելու միջոցով, «Հայաստանի հեռուստատեսային և ռադիոհաղորդիչ ցանց» փակ բաժնե​տի​րական ընկերության (այսուհետ` ընկերություն) կանոնադրական կապիտալի ավելացումը ապահովելու համար:
Գ.ԲԵԳԼԱՐՅԱՆ

Հայաստանի Հանրապետության կառավարության 
<<Հայաստանի հեռուստատեսային և ռադիոհաղորդիչ ցանց>> փակ բաժնե​տի​րական ընկերության կանոնադրական կապիտալն ավելացնելու և  Հայաստանի Հանրապետության տրանսպորի և կապի նախարարությանը գումար հատկացնելու մասին>> որոշման ընդունման կապակցությամբ այլ իրավական ակտերում փոփոխություններ կամ լրացումներ կատարելու անհրաժեշտության մասին

Հայաստանի Հանրապետության կառավարության <<Հայաստանի հեռուստատեսային և ռադիոհաղորդիչ ցանց>> փակ բաժնե​տի​րական ընկերության կանոնադրական կապիտալն ավելացնելու և  Հայաստանի Հանրապետության տրանսպորի և կապի նախարարությանը գումար հատկացնելու մասին>> որոշման ընդունման կապակցությամբ այլ իրավական ակտերում փոփոխություններ կամ լրացումներ կատարելու անհրաժեշտություն չի առաջանում:

Տ Ե Ղ Ե Կ Ա Ն Ք

Հայաստանի Հանրապետության կառավարության <<Հայաստանի հեռուստատեսային և ռադիոհաղորդիչ ցանց>> փակ բաժնե​տի​րական ընկերության կանոնադրական կապիտալն ավելացնելու և  Հայաստանի Հանրապետության տրանսպորի և կապի նախարարությանը գումար հատկացնելու մասին>> որոշման ընդունման կապակցությամբ պետական բյուջեում ծախսերի և եկամուտների  ավելացման կամ նվազեցման մասին

Հայաստանի Հանրապետության կառավարության <<Հայաստանի հեռուստատեսային և ռադիոհաղորդիչ ցանց>> փակ բաժնե​տի​րական ընկերության կանոնադրական կապիտալն ավելացնելու և  Հայաստանի Հանրապետության տրանսպորի և կապի նախարարությանը գումար հատկացնելու մասին>> որոշման ընդունման կապակցությամբ պետական բյուջեում ծախսերի և եկամուտների ավելացում կամ նվազեցում, ինչպես նաև լրացուցիչ ֆինանսական միջոցների անհրաժեշտություն չի առաջացնում:

Հայաստանի Հանրապետության կառավարության <<Հայաստանի հեռուստատեսային և ռադիոհաղորդիչ ցանց>> փակ բաժնե​տի​րական ընկերության կանոնադրական կապիտալն ավելացնելու և  Հայաստանի Հանրապետության տրանսպորի և կապի նախարարությանը գումար հատկացնելու մասին>> որոշման նախագծի հեղինակների (մշակողների)

Հայաստանի Հանրապետության կառավարության <<Հայաստանի հեռուստատեսային և ռադիոհաղորդիչ ցանց>> փակ բաժնե​տի​րական ընկերության կանոնադրական կապիտալն ավելացնելու և  Հայաստանի Հանրապետության տրանսպորի և կապի նախարարությանը գումար հատկացնելու մասին>>  որոշման նախագիծը մշակվել է ՀՀ տրանսպորտի և կապի նախարարության աշխատակազմի ֆինանսատնտեսագիտական և հաշվապահական հաշվառման վարչության կողմից:

Ց Ա Ն Կ

Իրավական ակտերի, որոնց հիման վրա կամ որոնցից օգտվելով մշակվել է Հայաստանի Հանրապետության կառավարության <<Հայաստանի հեռուստատեսային և ռադիոհաղորդիչ ցանց>> փակ բաժնե​տի​րական ընկերության կանոնադրական կապիտալն ավելացնելու և  Հայաստանի Հանրապետության տրանսպորի և կապի նախարարությանը գումար հատկացնելու մասին>> որոշման նախագիծը

Հայաստանի Հանրապետության կառավարության <<Հայաստանի հեռուստատեսային և ռադիոհաղորդիչ ցանց>> փակ բաժնե​տի​րական ընկերության կանոնադրական կապիտալն ավելացնելու և  Հայաստանի Հանրապետության տրանսպորի և կապի նախարարությանը գումար հատկացնելու մասին>>  որոշման նախագիծը մշակվել է  Իրավական ակտերի մասին Հայաստանի Հանրապետության օրենքի  որոշման հիման վրա:

